
давога ўзносу. Старшыня i члены
праўлення выбiралiся на агуль-
ным сходзе тайным галасаваннем
на некалькi гадоў [2, с. 265].

Першым старшынёй Вiцебска-
га сельскагаспадарчага таварыства
быў А. Свалiнскi, а вiцэ-старшы-
нёй — граф А. Аскерка. Афiцый-
ным патронам таварыства 1 мая
1878 г. стаў вялiкi князь Уладзi-
мiр Аляксандравiч. У 1880 г. па
iнiцыятыве былога вiцебскага гу-
бернатара П. Растоўцава тавары-
ства атрымала ад Губернскай уп-
равы па сялянскiх пытаннях суму
ў 13 тыс. рублёў для арганiзацыi
сельскагаспадарчай школы [3].
Названае таварыства ў 1882 г. ар-
ганiзоўвае дзве сельскагаспадар-
чыя выставы: у Дрысе i непасрэд-
на ў Вiцебску. Галоўнай мэтай гэ-
тых выстаў было знаёмства зем-
леўласнiкаў з новымi гатункамi
збожжа i сучаснымi вiдамi мiне-
ральнага ўгнаення [4].

Разам з гэтым кiраўнiцтва Вi-
цебскага сельскагаспадарчага та-
варыства разумела неабходнасць
стварэння крэдытна-фiнансавай
установы, якая б дапамагла экана-
мiчнаму развiццю Вiцебскай гу-
бернi. У 1879 г. было створана Та-
варыства ўзаемнага крэдытавання
землеўласнiкаў, а ўжо 16 верасня
1880 г. яго статут быў зацверджа-
ны мiнiстрам фiнансаў [5]. Акрамя
функцыi крэдытавання таварыст-
ва мела права на прыём закладных
вэксаляў, а таксама скупкi iншых
каштоўных папер. Вiцебскае тава-
рыства ўзаемнага крэдытавання
вельмi паспяхова супрацоўнiчала
з фiлiялам Дзяржаўнага банка ў
Смаленску, з Гандлёвым банкам у
Рызе, а таксама са Смаленскiм та-
варыствам узаемнага крэдытаван-
ня [6, с. 1].

Пачатковы капiтал Таварыства
ўзаемнага крэдытавання земле-
ўласнiкаў Вiцебскай губернi скла-
даў 11 385 рублёў, але праз тры га-
ды ён ужо перавышаў 91 574 руб-
лi, а колькасць членаў павялiчы-
лася з 93 у 1879 г. да 551 у 1882 г.
Пiкам развiцця таварыства лiчыц-
ца 1900 г., час, калi яго статутны
фонд складаў 135 000 рублёў, а
колькасць членаў — 670 чалавек
[7].

Даход таварыства ў 1880 г.
складаў 9 тыс. рублёў, у 1882 г. —
20 157 рублёў, у 1889 г. — 15 500,
у 1893 г. — 18 000, у 1899 г. i ў
1900 г. — 15 000 рублёў [8,
с. 698]. Штогод 5% ад даходу
прызначалася на стварэнне агра-
намiчнай школы. Першым стар-
шынёй праўлення таварыства быў
Х. Абранпальскi, а яго намеснi-
кам — М. Пачобут. У 1903 г. стар-
шынёй праўлення гэтай крэдытна-
фiнансавай установы стаў М. Рык
[2, с. 269].

Яшчэ адным праектам вiцеб-
скiх землеўласнiкаў была iдэя
стварэння Таварыства ўзаемнага
сельскагаспадарчага страхавання.
Ужо быў распрацаваны статут гэ-
тай арганiзацыi, нават пачалiся
тэхнiчныя работы. Аднак у 1885 г.
царская адмiнiстрацыя забаранiла
яе стварэнне, абгрунтоўваючы
сваё рашэнне тым, што ў рэгiёне
ўжо дзейнiчае сялянскае тавары-
ства ўзаемнага страхавання.
Землеўласнiкi пiсалi лiсты да цар-
скiх чыноўнiкаў, у якiх спрабава-
лi абгрунтаваць неабходнасць
стварэння менавiта шляхецкай ар-
ганiзацыi. У адным з такiх лiстоў
увага звярталася на тое, што ў Ся-
лянскiм таварыстве страхавыя
стаўкi вельмi нiзкiя, а зроблена гэ-
та было спецыяльна для сялян.

Свой папярэднi артыкул аўтар
прысвяцiў асвятленню гiсторыi
развiцця i дзейнасцi Мiнскага
сельскагаспадарчага таварыства1.
Безумоўна, мiнскае дваранства
было адным з найбольш актыўных
на тэрыторыi Паўночна-Заходняга
краю Расiйскай Імперыi. Аднак i ў
iншых губернях, што ўваходзiлi ў
склад гэтай адмiнiстрацыйнай
адзiнкi, шляхта таксама праявiла
зацiкаўленасць да страхавой i крэ-
дытна-фiнансавай сфер. Цэнтрамi
дваранскай эканамiчнай дзейнасцi
сталi сельскагаспадарчыя тавары-
ствы [1, с. 151].

Увогуле першае сельскагаспа-
дарчае таварыства на тэрыторыi
Беларуска-Лiтоўскага краю з’явi-
лася ўвесну 1876 г. у Вiцебску.
Царскiя ўлады зацвердзiлi спецы-
яльны статут гэтай арганiзацыi 
28 лiпеня таго ж года. Яе члены
павiнны былi плацiць уступны
ўзнос 5 рублёў i такую ж суму га-

Такiя ўмовы страхавання не пады-
ходзiлi буйным шляхецкiм гаспа-
даркам [9]. Аднак гэтыя аргумен-
ты не былi пачуты, i Таварыства
ўзаемнага сельскагаспадарчага
страхавання ў Вiцебскай губернi
так i не стварылi.

Ідэя заснаваць крэдытна-фi-
нансавую ўстанову была i ў кiраў-
нiцтва Вiленскага сельскагаспа-
дарчага таварыства. Гэтая арга-
нiзацыя была створана ў 1884 г., а
першым на пасаду старшынi праў-
лення прызначылi графа Яна
Тышкевiча. У вераснi 1885 г. тава-
рыства арганiзавала першую вы-
ставу коней, кароў i авечак. У ёй
узялi ўдзел землеўласнiкi з Вiлен-
скай, Ковенскай, Гродзенскай i
Мiнскай губерняў [10].

Трэба ўлiчваць тое, што кiраў-
нiцтва Вiленскага банка (І. Мант-
вiл) ад самага пачатку стварэння
Вiленскага сельскагаспадарчага
таварыства спрабавла падпарадка-
ваць названую арганiзацыю да
свайго банка. Гэтаму супрацьстаяў
адзiн з дзеячаў сельскагаспадарча-
га таварыства Іпалiт Корвiн-Мi-
леўскi, у якога былi свае рахункi з
крэдытнай установай. Яшчэ на па-
чатку 1880-х гг. старэйшы брат
Іпалiта Корвiн-Мiлеўскага Ігнацiй
абвiнавацiў Вiленскi банк у дзей-
насцi, якая наносiць шкоду акцы-
янерам. У Кракаве iм быў выда-
дзены iнфармацыйны буклет “Ад-
крыты лiст да акцыянераў Вiлен-
скага земскага банка”, у якiм бе-
ларускi дваранiн дамагаўся па-

велiчэння дывiдэндаў акцыянерам
банка за кошт заробкаў кiраўнiц-
тва крэдытнай установы [11]. У
сваю чаргу, Іпалiт Корвiн-Мiлеў-
скi таксама выступаў за павелiчэн-
не сумы дывiдэндаў. Ён фiнанса-
ваў газету “Северо-Западное сло-
во” i “замаўляў” яе рэдактару ар-
тыкулы, накiраваныя супраць
Вiленскага банка [12, с. 139].

У 1902 г. Іпалiт Корвiн-Мiлеў-
скi распачынае новую фазу “вай-
ны” з банкам. Ён выступае з iдэяй
стварэння Таварыства ўзаемнага
крэдыту для землеўласнiкаў у
структуры Вiленскага сельскагас-
падарчага таварыства i падспра-
ваздачнасцi яму [13, с. 6]. Калi б
гэта iдэя атрымала развiццё, быў
бы створаны неблагi канкурэнт
для крэдытна-фiнансавага мана-
палiста ў губернi, якiм быў Вiлен-
скi банк. Аднак падначаленыя
І. Мантвiла паспрыялi таму, каб i
гэта iдэя І. Мiлеўскага не атрыма-
ла падтрымкi.

Праз два гады І. Корвiн-Мiлеў-
скi арганiзоўвае Саюз банкаўскiх
даўжнiкоў. У сваiх тагачасных
публiкацыях ён абвiнавачваў Вi-
ленскi банк у падтрымцы русiфi-
кацыi Паўночна-Заходняга краю
[14, с. 147]. Дарэчы, дапамагчы
даўжнiкам Вiленскага банка спра-
бавала Мiнскае сельскагаспадар-
чае таварыства. Дзейнасць, накi-
раваная на рэструктурызацыю за-
пазычанасцi землеўласнiкаў,
ажыццяўлялася ў 1893 г., 1898 г.
i 1902 г.

На пачатку ХХ ст. назiраецца
развiццё ашчадных кас, якiя ства-
ралiся пры сельскагаспадарчых
таварыствах. У Вiленскай губернi
ў 1901 г. працавала 9 такiх кас, у
Гродзенскай — 5, Мiнскай — 16,
Вiцебскай — 8, у Ковенскай, якая
таксама ўваходзiла ў склад Паў-
ночна-Заходняга краю Расiйскай
Імперыi, было 33 ашчадныя касы.
Агульная сума ўкладаў у касах
усiх пяцi беларуска-лiтоўскiх гу-
берняў складала 3 млн. 659 тыс.
рублёў [15]. Асноўнай мэтай аш-
чадных кас было стварэнне ўмоў
дзеля зблiжэння землеўласнiкаў i
нiжэйшых слаёў насельнiцтва:
дробнай шляхты i сялянства. Гэ-
тую функцыю з поспехам выкон-
валi, напрыклад, ашчадныя касы
ў Клецку i Парэччы.

Такiм чынам, можна ўпэўнена
казаць пра тое, што дзейнасць бе-
ларускiх землеўласнiкаў Паўноч-
на-Заходняга краю Расiйскай
Імперыi спрыяла развiццю эка-
номiкi не толькi заходняга краю,
але i ўсёй iмперыi Раманавых.
Крэдытна-фiнансавыя i страхавыя
арганiзацыi, створаныя бела-
рускiмi дваранамi, з аднаго боку,
былi праявай асноўнага пастулату
лiтоўскага пазiтывiзму, а менавiта
“арганiчнай працай ад пачаткаў”,
а з iншага — фармiравалi ўмовы
для больш хуткага пераходу эка-
номiкi Расiйскай Імперыi ад феа-
далiзму да капiталiзму.

